
Astelehena, 2006ko otsailaren 6a. Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

GIZARTE ONGIZATEA, KIROLA ETA GAZTERIA DEPARTAMENTUA

Garapenerako Nazioarteko Lankidetza proiektuetarako 14,3 milioi euroko gastua onetsi da

Astelehena, 2006ko otsailaren 6a. Nafarroako Gobernuak Garapenerako Naziarteko Lankidetza proiektuetarako 14.303.244 euroko hainbat urtetarako dirulaguntza onetsi du. Zehazki honela banatuko da gastua: 11 milioi euro 2006an, 2,3 milioi euro 2007an eta milioi bat euro 2008an.


Garapenerako Nazioarteko Lankidetza programaren helburua Foru Administrazioak beste herrialde batzuekin lan egiteko duen ardura islatzen den ekimenak kudeatzea da. Ekimen hauen bitartez herrialde hauen garapen integrala  bultzatu, biztanleen bizimodua hobetu eta txirotasun egoerak zuzendu nahi dira, askatasun handiagoa eta ekonomiaren hazkundearen banaketa justuagoa bermatuko dituen giza garapen egonkorra elkartasunean bultzatuz. Horretarako araudi juridiko berezia, administrazio kudeaketerako unitate bat gizartearen parte hartzeko erakundea eta aurrekontuko diru-hornidura propioa ditu programa honek. Azken puntu honi dagokionez, aurten Nafarroako Aurrekontuen %0,7a da, hau da, hamasei milioi euro, honela banatzen direlarik: Garapenerako Nazioarteko Lankidetza (14,5 milioi euro), Nafarroako Medicus Mundiren proiektuak (1,7 milioi euro), nazioko nahiz nazioarteko larrialdietarako  laguntzak (200.000 euro), saharar herriarentzako giza laguntza (120.000 euro), Argentinako nafar zentroetako populazio argentinarrarentzako giza laguntza (60.000 euro), eta Aloban Fundazioaren San Frantzisko Xabierren Bostgarren Mendeurreneko Garapenerako Lankidetzarako Nazioarteko Kongresua (60.000 euro).


Gizarte Ongizatea, Kirola eta Gazteria Departamentuak 1991an martxan jarri zuen Garapenerako Nazioarteko Lankidetza programa beharrezkoa den nazioarteko elkartasunean oinarritzen da.


Elkartasun honen bidez pobrezia larriari eta munduan jende askok pairatzen duen sufrimenduari aurre egin nahi zaie. Kontuan hartu behar da 3.000 milioi perstona inguru egunean bi dolar baino gutxiagorekin bizi direla, eta beste mila milioi dolar bakar batekin. Horrez gain, 1.500 milioi perstonak ezin dute ur edangarria edan , eta 130 haurrek ez dute inolako hezkuntzarik.


Foru Komunitateak toki garrantzitsua du Espainiako Lankidetza Deszentralizatuaren barnean. Kanpo Arazoetarako Ministerioaren azken datuen arabera, Nafarroak lankidetza honen ehuneko 7a eman zuen, biztanleko lehenbiziko tokian dagoelarik, 27 euro biztanleko hain zuzen ere. Atzetik Euskal Erkidego Autonomoa, biztanleko 14 eurorekin, eta Castilla-La Mancha, 11 eurorekin, daude.

Munduko Sendagileak, Medicus Mundi eta Prosalus erakundeek 2005ean Nazioarteko Ikasketetarako Institutu Complutensearekin elkarlanean egindako txostenaren arabera, Nafarroa da Barne Produktu Gordinaren 0,1a baino gehiago garapenerako lankidetzara bideratzen duen komunitate autonomo bakarra (16,7 milioi euro, hau da, biztanleko 28,6 euro), eta osasun arloko lankidetzarako ere 2005ean diru  gehien eman zuena, 4,6 milioi euro, biztanleko 7,9 euro.


Txostenak dioenez, bi parametro hartu behar dira kontutran: lehenengoa, laguntzaren %20a oinarrizko giza beharretera bideratzea (osasuna, hezkuntza, ur hornidura), eta Nafarroak %35,3 bideratu zuen behar hauetara; bestea laguntza herrialde hartzaileen errenta mailaren arabera banatzea, eta honi dagokionez Nafarroak osasun arloko laguntzaren %26,5a gutxien garatutako herrialdeei eman zien, eta laguntza orokorraren %15a.

KULTURA ETA TURISMO DEPARTAMENTUA

Pablo Sarasate Fundazioarentzat lau milioi euroko dirulaguntza onetsi du Gobernuak

Astelehena, 2006.eko Otsailaren 6a.  Nafarroako Gobernuak Pablo Sarasate Fundazioarentzatko 4.000.314 euroko dirulaguntza onetsi du gaurko bilkuran. Laguntza honen bidez orkestraren mantenimentuan eta funtzionamenduan nahiz programaren garapenean lagundu nahi da.


Espainian lanean ari direnen artean orkestrarik zaharrena da Pablo Sarasate eta munduko zortzigarrena, 1879an sortu baitzen.   

KULTURA ETA TURISMO DEPARTAMENTUA

Bi milioi euroko dirulaguntza Kondestablearen Jauregia zaharberritzeko

Astelehena, 2006.eko otsailaren 6a.  Nafarroako Gobernuak Kondestablearen Jauregia zaharberritzeko Iruñeko Udalari bi milioi euroko dirulaguntza ematea onetsi du. Jauregui hau hiriburuko alde zaharreko zentro zibikoa izanen da.


Kultur intereseko ondasuna da Kondestablearen Jauregia eta, hortaz, zaharberritzeko proiektuak Kultura Zuzendaritza Nagusiaren baimena jaso du.


Lanak 2005eko martxoaren 1ean hasi ziren eta 8,43 milioi euroko aurrekontua dute.  

KULTURA ETA TURISMO DEPARTAMENTUA

Ondare Historikoa Zaintzeko Fundazioarentzako 1,35 milioiko dirulaguntza onetsi da

Astelehena, 2006.eko otsailaren 6a.  Nafarroako Gobernuak Ondare Historikoa Zaintzeko Fundazioarentzako 1.350.000 euroko dirulaguntza onetsi du gaurko bilkuran. Jakina denez, Nafarroako Gobernuak parte hartzen du Fundazioan. 

LEHENDAKARITZA, JUSTIZIA ETA BARNE DEPARTAMENTUA

Nafarroako Foru Zuzenbide Zibileko Kontseilu Aholku-emailea sortu da

Astelehena, 2006.eko otsailaren 6a.  Nafarroako Gobernuak Foru Zuzenbide Zibileko Kontseilu Aholku-emailea sortzen duen Foru Dekretua onetsi du gaur. Kontseilu honen helburua Nafarroako Zuzenbide Zibila gordetzea, gaurkotzea eta zabaltzea da. 

LEHENDAKARITZA, JUSTIZIA ETA BARNE DEPARTAMENTUA

Gobernuak Nafarroako Kontseiluko kide izendatu ditu Eugenio Simón eta José Antonio Razquin

Astelehena, 2006.eko otsailaren 6a.  Eugenio Simón Acosta eta José Antonio Razquin Lizarraga Nafarroako Kontseiluko kide izendatu ditu Nafarroako Gobernuak. Nafarroako Kontseilua 1998an sortu zen Foru Lege baten bidez. Kontseiluan segituko dute biek 1999an lehenbizikoz izendatuak izan ondoren. 

TOKI ADMINISTRAZIOKO DEPARTAMENTUA

Lizarraren izen-aldatzea ez da onartu Euskararen Legea urratzen duelako

Astelehena, 2006.eko otsailaren 6a.  Nafarroako Gobernuak ez du onartu Lizarrako Udalak urtarrilaren 11an bidalitako espedientean eskatzen zuen izen ofizialen aldaketa. Estella eta Lizarra bi izen ofizialen ordez Estella-Lizarra izen bakarra erabiltzea nahi zuen Udalak.  

EKONOMIA ETA OGASUNA DEPARTAMENTUA

Gobernuak Hitzarmen Ekonomikoa negoziatzeko batzordean Alderdi Sozialistaren ordezkariaren aldaketaren berri izan du

Astelehena, 2006.eko otsailaren 6a.  Nafarroako Gobernuak Hitzarmen Ekonomikoa negoziatzeko batzordean Alderdi Sozialistaren ordezkariaren aldaketaren berri izan du. Fernando Puras Gilen ordez, Carlos Chivite Cornago izanen da Alderdi Sozialistaren ordezkaria.
Gobernuak bere dolumina azaldu du Barakaldoko Nafar Etxeko presidentearen heriotzagatik

Astelehena, 2006.eko Otsailaren 6a.  Barakaldoko Nafar Etxeko presidentea izan den Fermin Yoldi Ochoa hil ondoren, Nafarroako Gobernuak bere dolumina azaldu du. 

